
	శా.	
ముష్టిగ్రాహ్య బహూపవీతకము దోర్మూలాచ్ఛపచ్ఛోటికం

బష్టాధ్యాయ సమస్తపుస్తక వృతవ్యాసమ్ము రుమ్లానిమ

త్కష్టాధోంశుక నాగవల్లి తురగస్థప్రాంజలి స్వస్తియౌ

కిష్టగ్రామ్యసుధీజనమ్ము చనుదెంచెం దత్పురీవీథికిన్.



	 







	సీ.	
ఇప్పు డేతెంచితిరే లెస్సలా మీపురాణంబు విందు రా రాచవారు

రామనధానికి క్షేమమా సామమాద్యంతముల్ మావద్ద నభ్యసించె

మాష్యుఁడే వారిమాధ్వరి పిన్ననాఁడ మును చెప్పితిమి కాండత్రయంబు

హోహోహో హా కంటిమే హరిన్ మనజనార్దను సూత్రపాఠ మెందాఁక వచ్చె

నారసింహయపేరిటి నడిమివాని, వడుగు చేసితిరో లేదొ పడుచు పెండ్లి

వింటిమేకద యనుకొండ్రు వీథిఁ జేరి, యుత్సవముఁ జూడవచ్చిన యూళ్ళద్విజులు.



	 







	సీ.	
గట్టంబుగ నిటలపట్టిఁ బట్టియలుగాఁబెట్టిన తిరుమణుల్ వేటులెగయ

గట్టిఁగాఁగఁ బ్రసన్నకట్టుగా గట్టిన శీర్షంపుదిరుముడి చేలలెగయ

మడతతోఁబట్టు పచ్చడపుఁ గప్పులలోన జగ తిరుమణిపొడల్ సందడింప

నొకచంకం దిరిపగూ డొకబుజంబునఁ దివాసానిన ముదిపిళ్ళ డంటినడువ

ననఘుసింగరి యుప్పళియప్పయాళు, వారుభట్టరు పాటరు వడఘనంబి

యుప్పగా రాదిగాఁగల యఖిలదేశ, వాసు లాచార్యపురుషులు వచ్చి రచట.



	 







	క.	
పుడమి న్మోకారించిన, వడిలోఁ జేయూఁది శ్రీనివాసయగారే

యడియేనని యొండొరులుం, బడి రయగాం డ్రసలువెంటపట్టన కచటన్.



	 







	ఉ.	
చేదలిరద్దమున్ గొనలఁజేరిన వెండికడెంబులున్ మెడల్

పాదములున్ నొసల్ పసపుపట్టెలు వీనుల లక్కయాకులున్

బాదుకొనంగఁ బుట్టములు భాసిలఁ బ్రోలిగుడువంగ నేర్పరుల్

వైదికజాతి ముత్తయిదువల్ చనుదెంచిరి ప్రోలు చేరఁగన్.



	 







	ఉ.	
జెట్టియు బక్కగొల్లయును జేటికలిద్దఱు బంట్లు నెత్తిపైఁ

బెట్టిన బోనపుట్టికయుఁ బెంచినదాదియు మైలసంతఁగొ

న్నట్టిహయంబుపై యరుసునప్పుల బాపనవెచ్చగాఁడు రాఁ

జుట్టపు రాచపల్లకులు చూడఁగవచ్చె నృపాలువీటికిన్.



	 







	చ.	
పసపిరుపూఁత మోమిరచ పట్టుపటంగము చీరగట్టి తాఁ

గసిబిసి యమ్ముకమ్మునకుఁ గానివిజాళ్ళు నమల్పొలంతితో

ససిమ భుజంబుపై నిసుపునాని కటీతటిఁ గూనలమ్మ కో

కెసఁగిన కట్టుగట్టి యొకయింతి నడంగని రూరఁ గోమటుల్.

		 ఈ పేజీలో చివరి మార్పు 25 ఫిబ్రవరి 2022న 11:47కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

